
	3.1
	Բովանդակություն 
	ՀՀ մշակույթի նախաձեռնությամբ 2017 թվականին մեկնարկեց «Մշակութային կանգառ» ծրագիրը, որի շրջանակներում ՀՀ և Արցախի 110 համայնքում իրականացվել են ավելի քան 400 մշակութային միջոցառումներ՝ թատերահամերգային ծրագրեր, ցուցահանդեսներ, կինոցուցադրություններ: «Հայաստան, ի՛մ սեր» միջոցառումը ամփոփումն է «Մշակութային կանգառ» ծրագրի, որի ընթացքում հանրապետության 40 համայնքում համաժամանակյաա ելույթներուվ հանդես կգան ազգագրական և ժողովրդական երգի-պարի ճանաչված համույթներն ու երաժշտախմբերը: Միջոցառման մեկնարկը կտրվի ս. թ. դեկտեմբերի 2-ին, ժ. 10:00-ին, Երևան քաղաքի Հանրապետության հրապարակում, որտեղ վերոհիշյալ համույթների մասնակցությամբ կիրականացվի ֆլեշ-մոբ՝ ազգային երգ ու պարի ցուցադրական ելույթ: Այնուհետև համույթները ավտոբուսներով կուղևորվեն դեպի մարզեր՝ յուրաքանչյուրն ըստ նախապես կազմված ժամանակացույցի և ուղերթի: Դեկտեմբերի 2-ին և 3-ին ընդհանուր առմամբ հանրապետության մեծ ու փոքր քաղաքանրում, գյուղական համայնքներում կիրականացվեն 40 համերգային ելույներ: Իսկ որպես «Մշակութային կանգառ» ծրագրի ամփոփում՝ մինչև տարեվերջ կտպագրվի կատալոգ մարզային մշակութային միջոցառումների մասին պատմող լուսանկարներով և ամփոփ տեղեկատվությամբ:

	3.2
	Նպատակ 
	Ծրագրի իրականացման նպատակը մարզերում մշակութային կյանքի աշխուժացման, և, ընդհանրապես, պետության մշակութային կյանքին յուրաքանչյուր քաղաքացու մասնակցության  իրավունքի ապահովման խնդրի բարձրաձայնումն է: Որպես «Մշակութային կանգառ» ծրագրի անբաժան մաս և ամփոփում՝ «Հայաստան, ի՛մ սեր» միջոցառման անցկացումը նպատակ ունի նաև բարձրաձայնելու մարզերում մշակութային կյանքի կազմակերպման խնդիրները, հանրության ուշադրությունը սևեռելու մշակութային առկա ենթակառուցվածքների արդիականացման, նորերի ստեղծման խնդրին: Միջոցառման իրականացման կարևոր նպատակներից է նաև տոնական մթնոլորտի, ազգային միասնականության զգացողության ստեղծումը:: 

	3.3
	Անցկացման ժամկետ
	2017 թվականի դեկտեմբեր

	3.4
	Անցկացման վայր
	ք. Երևան, Հանրապետության Հրապարակ, ՀՀ 40 համայնք

	3.5
	Ակնկալվող արդյունքներ 
	Ակնկալվում է, որ ծրագրի իրականացման արդյունքում  կհանրահռչակվի ազգային և ժողովրդական արվեստը, իսկ հանրության ուշադրությունը ևս մեկ անգամ կսևեռվի մարզերում մշակութային կյանքի կազմակերպման խնդիրներին: Միջոցառման իրականացումը կնպաստի մշակութային ենթակառուցվածքների արդիականացման, նորերի ստեղծման գործընթացին: Ծրագրի մասնակից ստեղծագործական խմբերին հնարավորություն կընձեռվի  ներկայացնելու կատարողական արվեստը, հանրության դատին հանձնելու և արժևորելու ստեղծագործական վերջին ձեռքբերումները: Միջոցառմամբ կամփոփվի և կհանրահռչակվի  «Մշակութային կանգառ-2017» ծրագիրը: 








